
Bihurtu
"Ukitzen duen guztia urrea bihurtzen du", "Ukitzen duen guztia urrean bihurtzen du" 
ala "Ukitzen duen guztia urre bihurtzen du"? A ze buruhaustea! 

Denok dakigu gauza bat dela nola esan edo ahoskatzen ditugun hitzak eta beste bat, oso desberdina, nola 
idatzi behar diren. Hori horrela, ohikoa da hainbat hitz zailak gertatzea eta beti zalantza sortzea. Horien 
artean ditugun ale honetako atalean aztertuko ditugunak. Ikus dezagun zer dioen Euskaltzaindiak:

Perpaus baten barnean bi NOR-sintagma agertzen direnean, eta horietako bat bestearen predikatu 
osagarria denean, bihurtu aditzak mugagabean eskatzen du predikatu osagarri hori: ura ardo bihurtu 
zuten. Hala ere, sintagma izen soil batek osatu beharrean beste ingurukariz janzten denean, izenondoak, 
izenlagunak, adjektibo konparatiboak, perpaus, e.a. erabiliz, orduan artikulua eskatzen du askotan. 
Kasua, berriz, beti absolutiboa erabiliko da: emakumerik ederrena bihurtu zen.

Ikusi, hala ere, Euskara Hobetzen ataleko azalpena.

Azter itzazu esaldiok eta erabaki zuzen ala oker idatzita dauden. 

Ezkondu zenetik oso gizon atsegina bihurtu da.

□ Oker □ Zuzen

Ezinezkoa da, papera ez da dirua bihurtuko.

□ Oker □ Zuzen

Nik ez dakit nola egiten duten batzuek, ukitzen duten guztia urre bihurtzen dute.

□ Oker □ Zuzen

Ondokoei lagunduko bazenie, lagun hobea bihurtuko zinateke.

□ Oker □ Zuzen

Entzun dut, bai, zure lagun batek bere etxea jauregia bihurtu duela.

□ Oker □ Zuzen

Lan zaila erraza bihurtzen da pazientzia pixka batekin.

□ Oker □ Zuzen

Alferrik ari zara, ez duzu astoa zaldia bihurtuko.

□ Oker □ Zuzen

Mikelek lan guztiak arazo bihurtzen ditu, oztopoak besterik ez ditu ikusten eta.

□ Oker □ Zuzen

Zeure burua zainduko bazenu, lantokiko gizonik dotoreena bihurtuko zinateke.

□ Oker □ Zuzen

Hasiera batean arazo txiki bat zena, ikaragarria bihurtu zen.

□ Oker □ Zuzen

